
Балалар баҡсаһында экологик тәрбиәүи эште ойоштороу өсөн, яраҡлы 

шарттар булдырыу мөһим. Шуларҙың мөһиме, ул – үҫтереүсе экологик мөхит.  

Предметлы үҫеш мөхитендә:  

➢ баланың танып белеүе,  

➢ экологик үҫеше,  

➢ һауыҡтырыусы,  

➢ әхләҡи сифаттар тәрбиәләүсе,  

➢ экологик тәрбиә формалаштырыу өсөн шарттар булырға тейеш.  

Үҫеш уңайлы, мәғлүмәтле, ыңғай эмоцияға көйләүсе, баланың тирә-йүн 

тәбиғәт менән гармониялы аралашыуы тәмьин ителә. Балалар баҡсаһында 

үҫтереүсе экологик мөхитен ойоштороу.  

Предметлы үҫеш мөхите, үҙ функцияларын башҡарыусы төрлө элементтар 

менән тулыландырыла. Һәр элементтарҙы айырым билдәләп үтәйек:  

 

1.Экологик бүлмә, (тәбиғәт бүлмәһе) – предметлы үҫеш мөхитендә яңы 

элемент. Был бүлмә экологик комплекслы белем биреү, релакс маҡсатында, 

балаларҙың үҙаллы уйындарын ойоштороу өсөн билдәләнгән һәм функциональ 

зоналарға бүленгән. 

 Өйрәтеү зонаһы яҡты булырға тейеш. Балалар өҫтәлдәре түңәрәк йә «П» 

хәрефе һымаҡ урынлаштырыла һәм унда тәрбиәләнеүселәр әүәләй, һүрәт төшөрә, 

дидактик уйындар уйнай алалар, тәрбиәсе өҫтәле айырым ҡуйыла. Был 

тәрбиәсенең балаға өҫтән түгел, ә бергә диалог аша эшләүенә ҡаралған, был 

педагогик хеҙмәттәшлек принцибын ғәмәлғә ащырыу өсөн мөһим. Өҫтәлдәр 

артында балалар практик эш ваҡытында ултыралар, ә әҫәрҙәр тыңлаған ваҡытта 

улар диванда йә иҙәндә ултыралар. Бүлмәне күҙаллағанда бындай 

майҙансыҡтарҙы иғтибарҙа тоторға кәрәк. 

 Коллекциялар зонаһы баланы төрлө тәбиғәт объекттары, билдәләре аша 

кластарға бүлеү һәм сенсор күнекмәләрен үҫтереүгә йүнәлтелгән. Коллекция 

йыйыу баланың иғтибарын тирә – йүнгә йүнәлтеү ысулы булып тора һәм унда 

тәбиғәт күренештәре төшөрөлгән открыткалар, һүрәттәр, тәбиғәттәге төрлө 

тауыштар яҙылған яҙмалар, предметтар туплана. Коллекцияларҙы балалар 

ойошторған күргәҙмәләр, музейҙарҙа һәм күргәҙмә материал итеп тә ҡулланып 

була. Улар махсус шкафтарҙа, кәштәләрҙә бала күрә алған бейеклектә 

урынлаштырыла. Коллекцияла балалар үҙҙәре, ата – әсәләр менән бергә объкттар 

инә (таштар, үҫентеләр орлоҡтары, кипкән япраҡтар, ҡом, балсыҡ, тупраҡ 

өлгөләре, йылға, диңгеҙ ҡабырсаҡтары һ.б.)  

Релаксация зонаһы, төрлө бүлмә гөлдәре, аквариум, альпий тауы, фонтан 

булған мөйөш. Балаларҙың ял итеүе, үҙаллы уйындары һәм үҫентеләрҙе тәрбиәләү 

күнекмәләре алыу өсөн ҡаралған. Зонала өҫтәл һәм ултырғыстар урынына, 

эшкәртелгән төрлө ҙурлыҡтағы түмһәктәрҙе ҡулланырға мөмкин.  

Китапхана зонаһында балалар өсөн төрлө китаптар һәм энциклопедиялар 

туплана. Экология буйынса белем биреү эшмәкәрлегендә ҡулланылған ҡурсаҡтар 

булыуы мөмкин. Экологик бүлмә , башҡа бүлмәләр өсөн хәүефһеҙ һәм эстетик 

яҡтан өлгөһө булып балаларҙың һәм өлкәндәрҙең көндәлектә дөрөҫ экологик 

тәртибен үҫтерергә тейеш. 

 



 

 Был йәһәттән тик тәбиғи материалдарҙы ғына ҡулланыу, ә яһалма сәскәләр, 

экологик хәүефле материалдарҙы түгел.  

Экологик уйындар. Кескәй йәштәге балалар менән ойошторолған 

эшмәкәрлектәрҙә дидактик уйындарҙың әһәмиәте ҙур, мәҫәлән: : «Әйт, ҡулымда 

нимә?», «Йыл миҙгелдәре», «Йәнле - йәнһеҙ»; «Ҡоштар — балыҡтар — 

хайуандар».  

Шулай уҡ, хәрәкәтле уйындарҙыңда баһаһы ҙур, мәҫәлән: «Турғайҙар һәм 

бесәй», «Турғайҙар һәм автомобиль», «Ҡуяндар һәм бүре», «Сысҡандар һәм 

бесәй» 

 Өҫтәл уйындары – лото, домино, пазлы, парлы һүрәттәр, мәҫәлән: 

«Зоологик лото», «Ботаник лото», «Дүрт йыл миҙгеле», «Кескәйҙәр», 

«Үҫентеләр», «Япрағын тап» һ.б.  

Предмет уйындары— был уйындарҙа төрлө тәбиғи предметтар ҡулланыла 

(япраҡтар, орлоҡтар, сәскәләр, йәшелсәләр, емеш – еләктәр). Мәҫәлән уйындар, 

«Һабағы һәм тамыры», «Сырмалсыҡ», «Серле моҡсай», «Тәменән бел». Был 

уйындарҙа балалар тәбиғи объекттарҙың сифаты, үҙенсәлеге тураһындағы 

күҙаллауҙарын асыҡлайҙар һәм тулыландыралар.  

Тәбиғи материалдарҙан төҙөлөш уйындары (ҡом, ҡар, балсыҡ, таштар, 

тубырсыҡтар һ.б.) был уйындарҙа балалар материалдарҙың үҙенсәлектәрен, 

сифаттарын танып – белеү аша үҙ тәжрибәләрен байыталар. Уйын барышында 

тәрбиәсе белемде эҙләнеү – тикшеренеү аша бирә. 

 

 2. Лаборатория баланың танып – белеүгә, эҙләнеү - тикшеренеүгә 

ҡыҙыҡһыныуын үҫтереүгә һәм ғилми күҙаллауын формалаштырыуға йүнәлтелгән. 

Шул уҡ ваҡытта лаборатория – баланың специфик уйын эшмәкәрлеге базаһы ла 

(лабораториялағы эштә бала - «ғалим», ул күҙәтеүҙәр, эксперимент, тәжрибәләр 

үткәрә). Йыһазландырыу, тәжрибәләр үткәреү материалдары булып пластик 

тәрилкәләр, стаканчиктар ҡулланыла. Лаборатория өсөн бүленгән айырым бүлмә 

балаға үҙаллы эҙләнеү – тикшеренеү үткәреү мөмкинселеге бирә һәм 

ҡыҙыҡһыныуын арттыра.  

 

3. Йәнле мөйөш — балалар баҡсаһы өсөн традицион, тик экологик белем 

биреү маҡсатына бәйле уның йөкмәткеһе үҙгәреүсән. Сөнки йыш мөйөштәрҙә 

йәнлектәр, бүлмә гөлдәрен өйрәтеү, тәрбиәләү маҡсатын күҙалламайыраҡ 

формалаштырыла.  

Үҫентеләр төрө. Йыш бүлмә гөлдәре балаларға тәрбиәләү күнекмәләре 

биреүгә йүнәлтелгән. Әгәр гөлдәрҙең төрөн дөрөҫ һайлағанда функцияларын 

киңәйтергә мөмкин. Үҫентеләрҙе билдәләгәндә йәнлектәр аналогына иғтибар 

итергә кәрәк: 

 - географик — төрлө ил, континент, географик зоналар үҫентеләре; үҫкән 

урындары значок менән стеналағы географик картала билдәләнә; 

 - экологик — төрлө шарт үҫентеләре (яҡты йәки ышыҡ яратыусы, еүеш 

йәки ҡоро ерҙә үҫеүсе һ.б.) тәбиғәт мөйөштә ошо үҙенсәлектәрҙе күҙаллап 

урынлаштырыла;  

- биологик — төрлө форма үҫентеләре (ағас төрлө, ҡыуаҡ, үләнле, 

лианалар). 

 



 

 

 

 Йәнле мөйөштә төрлө үҫентеләр өсөн ҙур булмаған ябай парник, теплица 

урынлаштырырға мөмкин.  

Экологик бүлмә, лаборатория һәм йәнле мөйөштө берләштереп экологик 

үҙәк ойошторорға ла була. 


